ՀԻՄՆԱՎՈՐՈՒՄ    
        ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ՎԵՐԱԲԱՇԽՈՒՄ ՈՒ ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
1.
Ընթացիկ իրավիճակը և իրավական ակտի ընդունման անհրաժեշտությունը
Շրջակա միջավայրի նախարարության (այսուհետ նախարարություն) աշխատակազմի համակարգչային տեխնիկայի մեծ մասն ունի օգտագործման 10 տարվա վաղեմություն և չի համապատասխանում նոր սերնդի համակարգչային արդիականացված ծրագրերի տեխնիկական պահանջներին, իսկ Էլեկտրաէներգիայի հաճախակի տատանումների հետևանքով շարքից դուրս են եկել համակարգիչների սնուցման սարքերը: Վերջին տարիներին պետական բյուջեի ֆինանսավորմամբ ձեռք է բերվել որոշակի քանակությամբ նոր տեխնիկա՝ ինչը սակայն բավարար չէ առկա խնդիրը հիմնովին լուծելու համար: 
Նախարարության աշխատակազմի գույքի մաշվածությամբ պայմանավորված անհրաժեշտություն է առաջացել նաև ձեռք բերել որոշակի քանակությամբ նոր գրասենյակային գույք:
Շրջակա միջավայրի նախարարության կողմից սույն որոշման նախագծի 10,479.0 հազ.դրամ վարչական տեխնիկայի ու գույքի ձեռք բերման նախնական տարբերակը դրվել էր շրջանառության և 29.09.2021թ. N1/01.3/11919 գրությամբ ներկայացվել էր ֆինանսների նախարարություն՝ կարծիք ստանալու նպատակով:

Ֆինանսների նախարարության կողմից 06.10.2021թ. N01/8-2/16138 գրությամբ ստացված կարծիքի հիման վրա, նախնական որոշման նախագիծը լրամշակվել  և 20.10.2021թ. N1/01.3/12527 գրությամբ ներկայացվել էր վարչապետի աշխատակազմ՝ կառավարության քննարկմանը ներկայացնելու նպատակով, ինչին ի պատասխան վարչապետի աշխատակազմից 10.11.2021թ. ստացված  N02/16.5/38757 հանձնարարականով առաջարկվում է վերջինիս հաշվեկշռում հաշվառված hp 200 g3 all in one 3ZD38EA համակարգիչներից թվով 17 համակարգիչ փոխանցել Շրջակա միջավայրի նախարարությանը՝ փոխարենը որոշման նախագծի նախնական տարբերակի գնման պլանում ներառված 30211220/504 և 30237490/504 CPV կոդերով համակարգիչների ձեռք բերման նպատակով նախատեսված ֆինանսավորումը ուղղել ՀՀ կառավարության պահուստային ֆոնդ (վարչապետի համապատասխան հանձնարարականը կցվում է):

Միաժամանակ, որոշման նախագծի նախնական տարբերակի շրջանառության դրվելուց հետո, նախարարության ՀՀ 2021 թվականի պետական բյուջեի 1071 ծրագրի «Շրջակա միջավայրի ոլորտում պետական քաղաքականության մշակում, ծրագրերի համակարգում և մոնիտորինգ» միջոցառուման գծով գոյացել է լրացուցիչ տնտեսված գումարներ՝ ինչը սույն որոշման նախագծով ևս առաջարկվում է ուղղել շրջակա միջավայրի նախարարության անհրաժեշտ գույքի և տեխնիկայի ձեռք բերմանը:
2021 թվականի դեկտեմբերի 1-ին արդեն իսկ կայացել է հետադարձ էլեկտրոնային աճուրդը, ինչի հիման վրա ձևավորվել են վերջնական գները և կնքվելու են համապատասխան գնման պայմանագրերը:

2.
Առաջարկվող կարգավորման բնույթը

Ելնելով վերոգրյալից՝ առաջարկվում է շրջակա միջավայրի նախարարության աշխատակազմի համար գրասենյակային գույք և համակարգչային տեխնիկա ձեռք բերելու նպատակով, շրջակա միջավայրի նախարարության ՀՀ 2021 թվականի պետական բյուջեի 1071 ծրագրի «Շրջակա միջավայրի ոլորտում պետական քաղաքականության մշակում, ծրագրերի համակարգում և մոնիտորինգ» միջոցառուման համար նախատեսված գումարից 16,128.1 հազ.դրամ վերաբաշխել նույն՝ 1071 ծրագրի 31001 «ՀՀ շրջակա միջավայրի նախարարության տեխնիկական կարողությունների ընդլայնում» միջոցառմանը, և 13,957.4 հազ.դրամ ուղղել ՀՀ կառավարության պահուստային ֆոնդ:
1. Ակնկալվող արդյունքը

Շրջակա միջավայրի նախարարության աշխատակազմի գույքի և համակարգչային տեխնիկայի հագեցվածության բարելավում, նախարարության բնականոն գործունեության ապահովում:
4.
Նախագծի մշակման գործընթացում ներգրավված ինստիտուտները և անձինք


Շրջակա միջավայրի նախարարություն:
5.
Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Սույն որոշման նախագծի ընդունմամբ պետական բյուջեում ծախսերի կամ եկամուտների փոփոխություններ նախատեսված չեն:
1071 Ծրագրից վերաբաշխման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտությունը բացակայում է:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Ներկայացված նախագիծը բխում է Կառավարության 2021-2026թթ. ծրագրի 4.10 բաժնի՝ «շրջակա միջավայրի պահպանության ոլորտում իրականացվող միջոցառումների ու ծրագրերի մասին հասարակության իրազեկումը, էկոկրթության, մշակույթի, դաստիարակության լայնածավալ միջոցառումների իրականացումը, ոլորտի գործունեության թափանցիկության ապահովումը, նորարարական տեխնոլոգիաների դերի բարձրացումը` ապահովելով սերտ համագործակցություն ակադեմիական ու գիտական ոլորտների հետ» ուղղությունից։
